
Xabier Pérez Igrexas, en calidade de portavoz do Grupo Municipal do
Bloque Nacionalista Galego (BNG) no Concello de Vigo, ao abeiro do
estabelecido no Regulamento Organico do Pleno e da restante
normativa aplicabel, eleva ao Pleno da Corporaciéon para o seu debate a
seguinte

MOCION

PARA SOLICITAR DA XUNTA DE GALIZA A POSTA EN MARCHA DUNHA
VALEDORIA DA IGUALDADE E RECLAMAR UN MAIOR ESFORZO DO
CONCELLO DE VIGO EN PROL DA IGUALDADE

EXPOSICION DE MOTIVOS:

O feminismo, mais que nunca neste inicio de 2025, é unha necesidade para
responder ao rearme do machismo e ao avance das posicidns mais reaccionarias
e mesmo fascistas ao longo do planeta. Hai xa mais de cen anos que o 8 de
marzo comezou a recofiecerse e consolidarse como unha data internacional de
reivindicacién e loita pola igualdade de dereitos das mulleres e a forma de
honrala é impulsar avances concretos para que os dereitos lexislados sexan
dereitos reais.

Na Ultima década, a forza do feminismo fixo que se produciran cambios
lexislativos e un proceso de toma de conciencia colectiva que nos fixo avanzar
posicidns. Mais hoxe, vemos con preocupacién o avance de posicions e medidas
abertamente retrogradas no ambito social ou institucional, con consecuencias
gue agravan a desigualdade e mesmo cuestionan a existencia da violencia
machista que ameaza as nosas vidas. Hoxe, vemos con preocupacion novos
mecanismos de compra-venda e alienacién dos nosos corpos e das nosas vidas,
o fortalecemento da manosfera ou as consecuencias da concatenacion de crises
nas mulleres galegas, que seguen a ter, en termos globais, peores indicadores
no ambito socio econdmico e soportando o desmantelamento dos servizos
publicos, especialmente no ambito da dependencia e da conciliacién.

Asi, a fenda salarial continua, continla a sobrerrepresentacién das mulleres nos
tramos de menores ingresos e a infrapresenza nos de maiores ingresos. Ainda
que aumentou a poboacién feminina ocupada, hai unha terciarizacion dese
aumento e a xornada parcial continla sendo unha caracteristica do emprego
feminino. Podemos afirmar que a ultima reforma laboral non fixo mais que
afondar as fortes fendas xa existentes entre homes e mulleres. Ademais,
aumenta a desigualdade das pensions e todos estes factores fan que permaneza
a situacion de feminizacion da pobreza, mesmo aumentando a fenda entre
homes e mulleres.

O feito de que haxa innumerables dereitos e medidas recollidas no marco
lexislativo que non se cumpren na vida diaria debe facernos reflexionar sobre a
necesidade de que se muden e actualicen as ferramentas para os facer efectivos.
Por iso, a reivindicacion do 8M debe apostar por ferramentas concretas e fuxir
de declaraciéns de intenciéns, dar cabida as demandas do feminismo galego e
empregar o autogoberno para avanzar en dereitos.

Fronte ao conformismo e a declaracién de intencidéns, fronte a tentacion de quen
aproveita a vaga reaccionaria para rebaixar a esixencia as institucions,
propofiemos a creaciéon dunha Valedoria de Igualdade como d6rgano de defensa
cidada perante situaciéns de discriminacién, directa ou indirecta, por razén de
xénero, con funciéns de investigacidén, asesoramento, mediacidon e elaboracién
de propostas de sancidn para a promocion da garantia do cumprimento do
principio de igualdade.

Para situar Galiza nos mais altos estandares de promocion da igualdade e de
loita contra a discriminaciéon por razon de xénero, faise preciso avanzar na
constitucién de organismos publicos independentes que velen polo cumprimento
e garantia dos dereitos xa reconecidos formalmente na lexislacion. De maneira
especifica, faise preciso abordar esta cuestién no sector privado, toda vez que
non existe unha autoridade independente andloga & que si ten por natureza a
defensa dos dereitos da cidadania fronte a administracién. Este papel, que
cumpren as Valedorias ou Defensorias do Pobo, tamén en Galiza, circunscribese
en exclusiva ao ambito publico non tendo encomenda algunha sobre as
situacions de discriminacion que se produzan no sector privado.

Por iso, é necesaria unha Valedoria da Igualdade entendida como autoridade
independente que asesore e asista a cidadania diante de posibeis situaciéns de

discriminacion, directa ou indirecta, por razén de xénero, que se produzan no
sector privado asi como promover vias de negociacién e recomendaciéns que
pofan fin a situaciéns de discriminacion como as que continlan a rexistrarse
ainda hoxe en moitos ambitos. O futuro é esixente e nés tamén debemos selo,
reafirmando o apoio as mobilizacions do feminismo galego e propofiendo
avances para facer unha Galiza mais feminista.

Alids, é tamén imprescindibel reforzar as politicas en favor da igualdade e o
combate de todas as formas de violencia machista desde o ambito local. Neste
sentido, o Concello de Vigo debe impulsar con maior decision unha enérxica
axenda feminista atendendo o mandato dos masivos 8M que esixen “mais
recursos e menos discursos”, concretando politicas especificas e verificabeis a
nivel municipal e executando os acordos adoptados polo propio Pleno.

Por todo o anterior, o Grupo Municipal do BNG propon ao Pleno do Concello de
Vigo a adopcién dos seguintes

ACORDOS:

1. A Corporacion municipal do Concello de Vigo reafirma o seu compromiso coa
loita feminista e o apoio as mobilizaciéns e reivindicaciéns do feminismo galego
de base.

2. A Corporacion municipal do Concello de Vigo demanda da Xunta de Galiza o
impulso dun proceso con ampla participacion social e institucional para a
aprobacién por lei antes do remate do ano 2025 dunha Valedoria de Igualdade,
autoridade independente de defensa cidadd que asesore e asista diante de
posibeis situaciéns de discriminacién, directa ou indirecta, por razén de xénero,
que se produzan no sector privado asi como promover vias de negociacion e
recomendaciéns que pofan fin a situacidons de discriminacién, con funcions de
investigaciéon, asesoramento, mediacion e elaboracion de propostas de sancién
para a promocion da garantia do cumprimento do principio de igualdade.

3. Instar ao Goberno municipal a executar os acordos adoptados polo Pleno do
pasado 25 de novembro de 2024 no que se aprobou una mocién do BNG na que

se reclamaba facer das politicas feministas unha prioridade na axenda municipal
impulsando, entre outras, as seguintes medidas:

A) Aumentar significativamente os recursos que o Concello de Vigo dedica
a campafas de sensibilizacion en contra da violencia machista.

B) Promover a actualizacion, coa participacion do movemento feminista,
do Plan Municipal de Igualdade de Oportunidades, aumentando o seu
financiamento.

C) Posta en marcha dun novo Programa Municipal de Apoio a Mulleres
vitimas de violencia machista.

D) Reforzar con mais medios o actual Centro de Informacién as Mulleres
(CIM) e impulsar as medidas necesarias, en colaboracidon con outras
administracions, para a apertura de dous novos CIM nos barrios de Coia
e Teis.

E) Aprobar e asignar os recursos econdmicos necesarios para o
despregamento do “Plan para abolicidon da prostitucién” anunciado pola
concelleira de Igualdade no Consello Municipal da Muller do pasado 26
de setembro de 2024.

Vigo, Galiza, 18 de febreiro de 2025.
Asdo.

ALCALDE-PRESIDENTE
CONCELLO DE VIGO

